
1  Festa do Petote de Carballedo 
(Cerdedo-Cotobade)

Festa que promociona a cultura e a tradición do pe-
tote, un produto singular do Cocido de Entroido que 
consiste nun bolo de fariña de trigo e millo que se 
coce co cocido e que se serve cortado en rebandas. 

7  Festa da Richada e da Croca (Forcarei)

Ten lugar a primeira fi n de semana de decembro. De-
gústase nos restaurantes París, Victoria e Florida e no 
bar Gran Sol.

14  Feira da Sidra (A Estrada)

Para a promoción desta bebida organízase unha feira 
na que se serve a sidra ecolóxica da Estrada e dou-
tras zonas produtoras. Pódese degustar este produc-
to nas seguintes sidrarías:

Sidrería Ribela

 Trabadela, 12, Santa Mariña de Ribela, A Estrada

T +34 655 112 386

Sidrería Peroja   
 Lugar Outeiro, 11, 36685 Agar, A Estrada

T +34 986 588 131     +34 669 880 542

Sidrería Camino

 Lugar de Moreira, s/n, 36688 A Estrada

T +34 629 585 711

15  Festa do Salmón (A Estrada)

Festa de Interese Turístico de Galicia que ten lugar 
en maio e na que a degustación do salmón, cociñado 
tanto á maneira tradicional como con receitas inno-
vadoras, é a protagonista. O evento acompáñase de 
actividades lúdicas e festivas.

ENCLAVES NATURAIS

4  Carballeira de San Xusto (Cerdedo-Cotobade)

Bosque de carballos centenarios e soutos de casti-
ñeiros envoltos dunha vexetación frondosa de fen-
tos, enredadeiras e brións. Consérvase  unha ermida 
dedicada a san Xusto, na que cada agosto se celebra 
unha romaría. Desde alí pódese acceder aos baños 
termais de San Xusto, con augas sulfuro-fl uoradas.

10  Serra do Candán (Forcarei, Lalín, Silleda)

Supera os 1.000 metros de altitude e presenta gran-
des espazos abertos e amplas zonas de campos, 
matogueiras e extensas carballeiras. Existe unha ruta 
sinalizada e na súa cima hai un miradoiro cunha pa-
norámica do municipio de Silleda.

12  Ruta das pontes do Lérez (Forcarei)

Ruta duns 15 quilómetros que circula paralela ao leito 
do río Lérez, con nin máis nin menos 40 pontes, entre 
as que destacan as pontes da Carballa, Maril ou Gomail, 
a ponte Vella de Andón ou a ponte do Crego, ademais 
dun conxunto de 12 muíños abandonados.

Tabeirós-Terra de Montes e PontevedraRUTA 11

Rapa das Bestas de Sabucedo

PROVINCIA DE PONTEVEDRA, AS RÍAS BAIXAS

SABOREA OS SEUS MUSEOS, PASEA POLA SÚA GASTRONOMÍA

02 Terra de fronteiras, auga e historia - O Condado

11 O campo, un mundo de riquezas - Tabeirós - Terra de Montes e Pontevedra

10 Entre ríos e mananciais - Caldas

06 Un mar de historias - Vigo

12 Terras do interior - Deza

04 Puro Atlántico - O Baixo Miño e Vigo

03 O sagrado na natureza e o control da paisaxe - O Baixo Miño

09 Do mar e do viño - O Salnés

05 Arte e cidade - Vigo

07 Entre o mar e a terra - O Morrazo

08 Un tesouro artístico - Pontevedra

01 Viño e lamprea - A Paradanta

PROVINCIA DE PONTEVEDRA, AS RÍAS BAIXAS
SABOREA OS SEUS MUSEOS, PASEA POLA SÚA GASTRONOMÍA

As Rías Baixas son sinónimo de cultura e gastronomía. Na provincia de Pontevedra cada localidade 
ofrécelle algo único e singular á ou ao visitante. Recomendámosche percorrer as distintas comarcas de 
Pontevedra da man destas doce rutas para descubrir a súa historia, a súa cultura e a súa gastronomía a 

través dos museos. En cada ruta descubrirás unha gran diversidade de paisaxes repletas de historias, nas 
que a beleza natural de praias, bosques ou montañas harmoniza cun rico patrimonio e con museos que 

desvelan os segredos desta terra.

PROVINCIA DE PONTEVEDRA, AS RÍAS BAIXAS
SABOREA OS SEUS MUSEOS, PASEA POLA SÚA GASTRONOMÍA

Atrévete a vivir novas experiencias a través de doce rutas. Emprenderás 
unha viaxe cara ao máis esencial da provincia de Pontevedra: a súa 
historia, a súa cultura, a súa paisaxe e a súa gastronomía.

https://turismoriasbaixas.com/gl/hambre-de-experiencias

Accede a máis informaciónAccede a máis información

    Distintivo de Calidade SICTED: Sistema Integral de Calidade Turística Española en Destinos

8  Centro Etnográfi co de Terra de Montes 
(CETMO) 

Situado nunha antiga vivenda de arquitectura tra-
dicional, mostra o mundo rural da comarca entre fi -
nais do século XIX e a década de 1970: a gandería, 
a agricultura e os ofi cios tradicionais acompáñanse 
doutros aspectos como a vivenda, a alimentación, 
a infancia, as tarefas tradicionalmente femininas e 
masculinas e o fenómeno do éxodo rural e a emigra-
ción. Pechado temporalmente por obras.

13 Museo do Pobo Estradense 
Manuel Reimóndez-Portela

Situado no antigo matadoiro municipal, edifi cado a 
partir de 1924, este museo mostra a vida tradicional 
na Estrada. Os obxectos expostos evocan os traba-
llos no campo, os ofi cios tradicionais e a vida cotiá. A 
reprodución dunha aula dunha escola de principios 
do século XX e a colección de xoguetes tradicionais 
rememoran a infancia no ámbito rural. Pechado tem-
poralmente por obras, pode visitalo en www.museo.
aestrada.com

 Rúa Matadoiro, 17, 36680 A Estrada

T +34 986 572 738 (cita previa)   
W www.museo.aestrada.com

OUTROS PUNTOS DE INTERESE

3 Eirado de Pedre (Cerdedo-Cotobade)

É un dos conxuntos de hórreos máis coñecidos de 
Galicia que, co nome de Eira Grande, reúne ata 12 ao 
redor dunha gran praza, xunto á Eira do Pallal, onde 
os campesiños trillaban o centeo e desfollaban o mi-
llo. Os hórreos, construídos en pedra e madeira e con 
cuberta a dúas augas, foron rehabilitados.

5 Eirado de Filgueira (Cerdedo-Cotobade)

Agrupa 21 hórreos ao redor dun cruceiro e á ermida 
da Virxe dos Remedios, no medio de terras de culti-
vos e casas de aldea.

MUSEOS

2 Casa da Gaita

Situada en Viascón, é un museo de referencia da 
música tradicional galega especializado na gaita de 
fol. Tamén exhibe outros instrumentos musicais tra-
dicionais e fotografías antigas. Presenta a Ricardo 
Portela, un dos gaiteiros máis coñecidos de Galicia.

 Viascón, 36121 Cerdedo-Cotobade

T +34 986 847 074   +34 661 637 696   (cita previa)
W www.concellodecotobade.org

SABOREA AS COMARCAS DE 
TABEIRÓS-TERRA DE MONTES 
E PONTEVEDRA

O CAMPO, UN MUNDO 
DE RIQUEZAS

Percorre as poboacións de Forcarei, Cerdedo-Co-
tobade e A Estrada e viaxa cos cinco sentidos a 
través de vales abertos e zonas de montaña, nos 
que ríos como o Ulla, o Umia ou o Lérez e os seus 
afl uentes debuxan en Tabeirós unha fértil paisaxe. 
O mosteiro de Aciveiro e as súas explotacións, 
coma as neveiras para conservar e almacenar o 
prezado xeo, dominaban a Terra de Montes.

Toda a riqueza e a diversidades rural maniféstase 
nos seus museos, que nos falan dunha terra de 
canteiros, arrieiros e emigración. Mostra do labor 
dos canteiros está na arquitectura popular (A Eira 
de hórreos de Pedre e Filgueira, a ponte de Andón 
en Aciveiro, a ponte de Serrapio-Cerdedo, a ponte 
da Bouzada en Soutelo de Montes, a torre de alar-
ma de Barciela en Castrelo-Forcarei, as igrexas de 
Moreira e Codeseda na Estrada e o propio mosteiro 
de Aciveiro).

As paisaxes das beiras do río Ulla ou as pontes e os 
muíños que salpican o río Lérez mergúllannos en 
bosques de ribeira frondosos, húmidos e verdes, 
mentres que desde o alto da serra do Candán o 
horizonte se abre, con extensos campos e carba-
lleiras. A maxia dos bosques acompáñanos polas 
aldeas abandonadas como a de Grovas, a Aldea 
Vella de Vichocuntín, a de Arufe ou a de Godela, 
testemuñas silenciosas dun pasado bulicioso que 
se esfumou polo abandono do campo en busca 
dunha vida mellor.

A tradición tamén ofrece espectáculos únicos como 
a Rapa das Bestas, en Sabucedo, ou a degustación 
dunha rica gastronomía coma o salmón da Estrada 
e a richada de Forcarei. Os queixos se acompañan 
de sidra e de doces fi lloas.

6 Rapa das Bestas de Sabucedo (A Estrada)

En Sabucedo mantense unha das tradicións máis singulares de Gali-
cia e que expresa a forza simbólica do cabalo. A festa, que ten lugar 
en xullo, consiste en baixar as mandas de cabalos que viven libres no 
monte de Montouto e agrupalas nun recinto pechado, onde as e os 
aloitadores se enfrontan aos cabalos ata conseguir inmobilizalos e cor-
tarlles as crinas.

9 Neveiras de Fixó (Forcarei)

Están situadas a 800 metros de altitude, datan do século XVII e están 
vinculadas ao mosteiro de Aciveiro. Trátase de dúas grandes pozas de 
gran capacidade nas que se almacenaba e conservaba o xeo para a 
conservación dos alimentos. Tamén subsiste a casa do neveiro, que 
era o responsable da explotación. Desde as neveiras existe una senda 
que nos leva ata a aldea de Grovas.

11 Mosteiro de Santa María de Aciveiro (Forcarei)

Está situado preto do nacemento do río Lérez e foi fundado por unha 
comunidade de doce monxes no ano 1135, aínda que pronto chegaron 
a ser máis de 100 relixiosos. A igrexa é un dos exemplos do románico 
galego aínda que a fachada orixinal foi reconstruída no século XVIII. 
Unha das actividades que realizaban os monxes foi o comercio de xeo, 
procedente das neveiras da serra do Candán. A Asociación de Amigos 
do Mosteiro ten un perfi l en Facebook desde o que informa de activi-
dades, visitas guiadas, exposicións etc.

16 Pazo de Oca (A Estrada)   

Predio señorial do século XIII, aínda que a maioría dos edifi cios que se 
conservan son de estilo barroco e do século XVIII. Ten un amplo xar-
dín, unha horta, unha igrexa dedicada a san Antonio de Padua e varias 
casas para os xornaleiros. A propiedade explotaba o contorno agro-
forestal da Fraga da Pechada, a Carballeira de Ouriles e os prados de 
Subatán e Badoucos. A calidade dos xardíns fi xo que gañase o nome 
de versalles galego.

MOMENTOS GASTRONÓMICOS

Estas comarcas ofrecen grandes posibilidades gastronómicas. Reco-
mendámosche degustar as mazás e a sidra, o queixo e o requeixo, os 
cogomelos, o cocido, a carne de xabaril ou de poldro,  o salmón, as 
fi lloas, as verduras e hortalizas e a carne richada.

OURENSE

PONTEVEDRAPONTEVEDRA

LUGO

A CORUÑAUÑA

1 - Forcarei

2 - Cerdedo-Cotobade

3 - A Estrada

Pazo de Oca (A Estrada)

Pazo de Oca (A Estrada)

Casa da Gaita (Cerdedo-Cotobade)

Serra do Cando (Cerdedo-Cotobade, Forcarei e A Lama)

Aldea de Grovas (Forcarei)

Eirado de Filgueira (Cerdedo-Cotobade) Contorno do Río Ulla e Ponte do Xirimbao (A Estrada) Río Ulla-Campionato de Pesca do salmón Mosteiro de Santa María de Aciveiro (Forcarei)

